
 «Сибэккилэр мөккүөрдэрэ»
(бэлэмнэнии бөлөх оҕолоругар аналлаах Ийэ күнүн сценарийа)

Оруолларга:
Алтан симэх – Селена
Чуораанчык – Стеша
Таҥара кийиитэ – Влада
Боҕуруоскай от – Мия
Ромашка – Алина
Сардаана – Юлиана
Ньургуһун – Ангелина
Аламай маҥан күн – Алесия
Былыттар – уолаттар

 

Оҕолор музыканан заалга киирэн олороллор.

Ыытааччы: Сандал саастыын арыаллаһан,
Сиккиэр тыаллыын сипсиһэн,
Үрүҥ туллук көлөлөнөн
Тиийэн кэллэ кэрэ күн.
Ийэ, эбээ, эдьиий күнэ-
Кыргыттарбыт күннэрэ.

Үтүө күнүнэн, оҕолоор! 
Күндү күн күбэй ийэлэрбитин, эйэҕэс эбээлэрбитин, тапталлаах эдьиийдэрбитин, 
нарын-намчы балтыларбытын, биһиги кыргыттарбытын Сааскы бастакы кэрэ 
бырааһынньыгынан, кулун тутар 8 күнүнэн – Дьахталлар аан дойдутааҕы күннэринэн 
итиитик–истинник эҕэрдэлиибит. Баҕарабыт чэгиэн доруобуйаны, дьоллоох оҕо сааһы, 
үлэҕитигэр-үөрэххитигэр үрдүк ситиhиилэри, дьиэ кэргэҥҥитигэр или-эйэни, уйгу-быйаҥ 
олоҕу. 

Ырыа «Кулун тутар 8 күнэ»

Ыытааччы: Аан Ийэ дойдубут айгыр-силик айылҕата самаан сайын кэлиитэ ситэн-хотон, 
сириэдийэн, наҕылыйа наскыйбыт. Уйаара-кэйээрэ биллибэт ып-ыраас көҕөрөр 
халлаантан хомус тыаһыныы дьирилиир-дьурулуур күөрэгэй тойуга сиэдэрэй сибэккилээх 
хонууну толорбут. Дьэ маннык үтүө күннэр үгэннээн турдахтарына, сибэккилэр 
мөккүспүттэр.

Үҥкүү «Сибэккилэр» - кыргыттар

Алтан симэх: Мин арылыйа саһаран ыраахтан харахха быраҕыллабын. Миэхэ тэҥнэһэр 
ким баарый?

Чуораанчык: Мин курдук чугдаарар ыраас куоластаах ырыаһыт сибэкки бу эргин суох.



Таҥара кийиитэ: Оттон мин кийиит кыыс кэриэтэ ырааспын, нарыммын.

Боҕуруоскай от:  Мин, төһө да бытархай буолларбын, дыргыйар сыппын-сымарбын дьон 
олус сөбүлүүр. Мин кырасыабайым таһынан өссө эмтиир дьоҕурдаахпын.

Ромашка: Мин курдук сайын-күһүн үүнэр кырасыабай сибэкки суох ини.

Сардаана: Чэ, мөккүһэн бүтүҥ. Ким ордук кырасыабайый диир буоллаххытына, миигин 
көрүҥ.

Үҥкүү «Былыттар» - уолаттар

Аламай маҥан күн: Сибэккилэртэн саамай сэмэйдэрэ, нарыннара уонна хорсуннара эн 
эбиккин. Онон сааскы тоҥ буору тобулан тахсар, аан бастакынан сайын иһэрин 
кэрэһилээччи сибэкки эн буолуоҥ. Эһиги, сибэккилэр, бука бары кыраһыабайдаргыт, хас 
биирдиигит бэйэ-бэйэҕитигэр майгыннаспат туспа кэрэлээххит. Өйдөөҥ, хаһан да 
бэркитин былдьаспат, мөккүспэт буолуҥ, эйэлээхтик олоруҥ, оччоҕо сайын аайы тыллан 
бар дьону үөрдэ туруоххут. 

Ыытааччы: Чээлэй күөх сибэкки
Кэрэтин таламмын,
Ийэбэр бэлэхтиэм,
Истиҥник иэйиэм.

Ырыа «Ийэлээхпит»

Ырыа «Эбээ»

Ыытааччы: Кыһыммыт кыйданна, кырыата ууланна.
Кэрэ сааспыт эргийдэ, күммүт күлүм күллэ.
Чэбдик сылдьыҥ
Чэпчэкитик дайыҥ
Ыалдьары билимэҥ.
Сааскы күндү күннүү
Мичилийэ сырдааҥ!
Доруобай буолуҥ! Дьоллоох буолуҥ! 

 

 Флешмоб
Хаартыскаҕа түhүү.


